
АNNOTАTSIYА 

Ushbu maqolada pedagog o‘qituvchilarning pedagogik mahoratini oshirish, 

kasbiy rivojlantirish borasida amalga oshirilgan va amalga oshirilayotgan ishlar 

haqida ma’lumot keltirilgan. Bundan tashqari pedagogik tajribani oshirish to‘g‘risida 

bir qancha taklif va fikrlar ham bayon etilgan. 

Kаlit so‘zlаr: pedagogik mahorat, ta’lim va tarbiya, oliy ta’lim muassasasi, 

bog‘cha, maktab, litsey, kollej, texnikum, muloqot, malaka, bilim, tajriba. 
 

АННОТАЦИЯ 

В данной статье представлена информация о проделанной и проводимой 

работе по повышению педагогического мастерства и профессионального 

развития педагогов. Кроме того, был представлен ряд предложений и мнений 

по совершенствованию педагогического опыта. 

ANNOTATION 

This article provides information about the work done and being done to improve 

the pedagogical skills and professional development of pedagogues. In addition, a 

number of proposals and opinions on improving pedagogical experience were also 

presented. 

O‘zbekistonda ta’lim va tarbiya sohasiga juda katta e’tibor qaratilmoqda, ayniqsa, 

ta’limga. Yurtimizda ta’lim sohasi ketma-ketligi yaxshi yo‘lga qo‘yilgandir. Ya’ni bola 

tug‘ilgach eng birinchi ta’lim va tarbiyani uyida ota-onasidan, bobo va buvisidan, aka 

va opalaridan olib, o‘rganib ulg‘ayishni boshlaydi. Keyinchalik 2-3 yoshga to‘lgach 

maktabgacha ta’lim tashkiloti, ya’ni bog‘chaga chiqadi. 6-7 yoshlarda esa ta’lim 

beruvchi maskan — maktablarga boradi. Maktablarni bitirgach o‘rta-maxsus bilim 

beruvchi turli oq’uv muassasalariga (litsey, kollej, texnikum) o‘qishga kirishadi yoki 

maktabda 11yil o‘qib OTMlarga o‘zlariga istagan yo‘nalish bo‘yicha hujjat 

topshirishadi. 

 

 
 

1-rasm. O‘qituvchining pedagoglik jarayonidan lavha. 

 

Ushbu o‘quvchilarni o‘qitish uchun barcha ta’lim muassasalarida pedagog 

o‘qituvchilar yetarli hisoblanadi. Pedagoglar o‘quvchilarga o‘z mutaxassisliklari 

bo‘yicha bilim berishadi. O‘quvchilarga fan doirasidagi mavzularni o‘qitishadi, 

tushuntirishadi, ularning bilimini tekshirishadi. Bu esa yetishib kelayotgan yosh 

avlodning bilimli, ma’nan yetuk bo‘lishiga sezilarli darajada o‘z hissasini qo‘shadi. 

O‘qituvchilar o‘quvchilarga dars berish davomida mavzuni aytib, kerakli 

ma’lumotlarni yozdirib tushuntirishadi. Ularga savol berib, ular bilan muloqot qilib 

o‘quvchilarning bilimini oshirishga harakat qiladilar.  

O‘quvchilarning bilimini oshirish uchun o‘qituvchi-pedagoglar barcha usul va 

metodlarni qo‘llab ko‘rishi maqsadga muvofiqdir. Shu bilan birga o‘qituvchilar 

o‘zlarining kasbiy tajribasini oshirishi ham kerakdir. Chunki pedagog bilimli bo‘lishi 

bilan birga o‘zidagi bilimini o‘quvchilarga yetkaza olishi ham zarurdir. 

O‘zbekistonda pedagoglarni qayta tayyorlash, ularning malaka va bilimini 

oshirish maqsadida ko‘plab qayta tayyorlov va malaka oshirish markazlari va 

institutlari tashkil etilgan. Shunday institutlardan biri A.Avloniy nomidagi 

pedagoglarni kasbiy rivojlantirish va yangi metodikalarga oʻrgatish milliy-tadqiqot 

instituti hisoblanib, Oʻzbekistondagi eng yirik oʻqituvchilar malakasini oshirish 

institutidir. Bu institut 1934-yilda Xalq taʼlimi kadrlar malakasini oshirish instituti 

nomi bilan tashkil topgan [5]. 

Ta’lim oluvchining kreativlikni rivojlantirishda - ta’lim jarayonlariga, berilgan 

ma’lumotlarni o‘zlashtirishga va o‘zlashtirish darajasiga, ta’lim manbalari va 

vositalariga, topshiriqlar va ularning ijrosiga e’tibor qaratish, ta’lim jarayonlarining 

munosib tashkil etishga diqqat qaratilishi lozim. 

Talabalarda kreativlik qobiliyatlarini rivojlantiruvchi bir qator omillar mavjud: 

- kreativ fikrlash va faollikni shakllantirish; 

- yaratuvchilik, muammolarga ijodiy yondashishni rivojlantirish; 

- talabalarning kreativ faoliyatini yanada kuchaytirishga erishish; 

- talabalarning kasbiy ko‘nikma va layoqatlarini rivojlantirish, mustaqil ijodiy 

faoliyat ko‘rsatish, mustaqil bilim olish, o‘z-o‘zini tarbiyalash, o‘z-o‘zini bilish, o‘z 

mavqeyiga ega bo‘lish ko‘nikmasini shakllantirish; 

- qulay ijodiy hamkorlik muhitini vujudga keltirish kabilar. 

Bo‘lajak pedagoglarni har tomonlama salohiyatli, raqobatbardosh, intellektli etib 

tayyorlashda yuqoridagi barcha sifatlarga amal qilish maqsadga muvofiq sanaladi. Shu 

bilab birga bo‘lajak pedagog o‘z kasbi uchun mumkin bo‘lmagan quyidagi shaxsiy 

sifatlarni yenga bilishi shart: 

- rasmiyatchilik; 

- befarqlik, loqaytlik; 

- jizzakilik; 

- qarorlarni qabul qilishda bir tomonlamalilik [1]. 

 

Xulosa qilib shuni aytish mumkinki, hozirgi kunda o‘qituvchi pedagoglarning 

kasbiy tajribasini oshirish muhim hisoblanadi. Bu jarayonga katta e’tibor 

qaratilyotganligi esa juda quvonarlidir. Chunki hozirgi XXI asrda yosh avlodni fanga 

qiziqtirish, ularga sifatli bilim berish, bilimni yetkaza olish, ularga shu fanga nisbatan 

ko‘nikma uyg‘otish oson ish emas. Bilim berishda o‘qituvchi qo‘shimcha usul va 

metodlardan foydalanmog‘i, har xil o‘yinlardan, rasmlardan va krosvordlardan 

foydalanmog‘i kerak. 

